
	1
	ՀՀ ֆինանսների նախարարություն
2019-05-13, 01/2-1/7695-2019
	Վերոնշյալ գրությամբ ներկայացվում է, որ ՀՀ կառավարության 2019 թվականի փետր​վարի 6-ի թիվ 72-Ա որոշմամբ Ընկերությունը ստացել է համապատասխան արտոնու​թյուն, սակայն այդ նպատակով արդեն իսկ հաստատված ցանկից վրիպակի պատճառով դուրս են մնացել մի շարք ապրանքներ, որոնց ներմուծման համար վճարվել է 4,209,228 դրամ մաքսատուրք: Հետևաբար, Ընկերության կողմից առաջարկվում է վերոնշյալ ապրանք​ների համար նույնպես կիրառել ներմուծման մաքսատուրքից ազատման արտո​նու​թյուն:

Վերոգրյալի կապակցությամբ հայտնում ենք, որ կազմակերպությունների կողմից ներ​մուծ​վող ապրանքների համար վճարվող մաքսատուրքի գումարները «Եվրասիական տնտե​սա​​կան միության մասին» 2014 թվականի մայիսի 29-ի պայմանագրի (այսուհետ՝ Պայմա​նա​գիր) 5-րդ հավելվածի համաձայն՝ փոխանցվում են մաքսա​տուրքերի միասնական հաշվին և սահմանված նորմատիվների համաձայն՝ բաշխվում են ԵԱՏՄ անդամ պետու​թյուն​ների բյու​ջե​ների միջև փոխանցման օրվան հաջորդող աշխա​տան​քային օրը:

Մյուս կողմից, Պայմանագրի 6-րդ հավելվածի համաձայն՝ ներմուծման մաքսատուրքից ազատելու նպատակով սակագնային արտոնությունները տրվում են այն ապրանքների դեպ​քում, որոնք երրորդ երկրներից ԵԱՏՄ մաքսային տարածք ներմուծվում են՝

1) որպես օտարերկրյա հիմնադրի ներդրում կանոնադրական (պահուստային) կապի​տա​​լում՝ այդ կապիտալի ձևավորման համար հիմնադիր փաս​տաթղթերում սահմանված ժամ​​կետ​ների սահմաններում,

2) տիեզերական տարածքի հետազոտման և օգտագործման բնագավառում միջազ​գա​յին համագործակցության, ինչպես նաև տիեզերական սարքավորումները տիեզերք բաց թող​նելու ծառայությունների շրջանակներում,

3) ԵԱՏՄ անդամ պետություններին պատկանող ջրային փոխադրամիջոցների ծովային արդյունագործության արտադրանքը, ինչպես նաև անդամ պետությունների իրավա​բանա​կան և ֆիզիկական անձանց կողմից վարձակալված ջրային փոխադրամիջոց​ների ծովային արդյու​նագործության արտադրանքը,

4) ԵԱՏՄ անդամ պետությունների արժույթը, երրորդ երկրների արժույթը (բացառու​թյամբ դրամագիտական նպատակներով օգտագործվող արժույթի), ինչպես նաև արժե​թղթերը,

5) որպես մարդասիրական օգնություն ներմուծվող ապրանքները և (կամ) այն ապրանք​​​​​ները, որոնք ներմուծվում են վթարի և աղետների, բնական աղետների հետևանք​ները վերաց​նելու նպատակով,

6) ներմուծվում են որպես անհատույց օգնություն (աջակցություն), ինչպես նաև երրորդ երկրների, միջազ​գային կազմակերպությունների, կառավարությունների գծով բարեգործա​կան նպա​տակ​ներով ներմուծված ապրանքները, այդ թվում՝ տեխնիկական օգնություն (աջակցու​թյուն) ցուցա​​բերելու համար՝ բացառությամբ ենթաակցիզային ապրանքների:

Միաժամանակ, երրորդ երկրներից ԵԱՏՄ մաքսային տարածք ներմուծվող ապրանք​ների դեպքում սակագնային արտոնությունները կարող են տրվել նաև Պայմանագրով, երրորդ երկրների հետ ԵԱՏՄ միջազգային պայմանագրերով, ԵՏՀ որոշումներով սահման​ված այլ դեպքերում։

Այս առումով, ԵՏՀ «Միասնական մաքսասակագնային կարգավորման մասին» 2009 թվա​կանի նոյեմ​բերի 27-ի թիվ 130 որոշմամբ սահմանված արտոնությունների տրա​մադր​ման մի շարք հնարավորություններից ներդրումային ծրագրերի շրջանակներում ապրանք​ների ներմուծման համար կիրառելի է միայն ՀՀ կառավարության 2015 թվականի սեպտեմ​բերի 17-ի թիվ 1118-Ն որոշմամբ նախատեսված արտոնությունը, որի համաձայն Ընկերու​թյանն արդեն իսկ տրամադրվել է արտոնություն:

Հաշվի առնելով վերոգրյալը, ինչպես նաև այն, որ ներդրումային ծրագրերի շրջա​նակ​ներում ապրանք​ների ներմուծման համար արտոնությունների տրամադրման հարցն, ըստ էության, սահ​մա​նափակված է ՀՀ կառավարության 2015 թվականի սեպտեմ​բերի 17-ի թիվ 1118-Ն որոշմամբ, իսկ վերոնշյալ որոշման համաձայն՝ ներմուծվող ապրանքների համար արդեն իսկ վճարված և ԵԱՏՄ անդամ պետությունների բյուջեներ բաշխված մաքսատուրքի գումարների նկատմամբ արտոնություն կիրառելու վերաբերյալ դրույթներ սահմանված չեն (սահմանված է, որ համապատասխան կարգով կարգավորվում են ներդրումային ծրագրերի շրջանակում ապրանքների ներմուծումն օրենսդրու​թյամբ սահմանված կարգով մաքսային մարմին​ների կողմից հաշվարկված մաքսատուրքից ազատելու արտոնության կիրառման հետ կապված հարաբերությունները)՝ հայտնում ենք, որ խնդրո առարկա ապրանքների համար արտոնություն կիրառելու հիմքերը ԵԱՏՄ օրենսդրությամբ բացակայում են:
	Ընդունվել է:
	Ընկերությունը դիմել է 2019 թվականի փետրվարի 6-ի N 72-Ա որոշման մեջ լրացումներ կատարելու խնդրանքով` ներդրումային ծրագրի շրջանակում ներմուծվող, ոչ թե ներմուծված ապրանքների համար:

	2
	ՀՀ պետական եկամուտների կոմիտե
2019-05-14, /3-2/19318-2019
	Դիտողություններ և առաջարկություններ չկան:
	
	

	3
	ՀՀ առողջապահության նախարարություն
2019-05-10, ԱԹ/22.1/7442-19
	Դիտողություններ և առաջարկություններ չկան:

